
Ulu Gold Havauhikhaq 

Kangiqhipkaidjutikhait 

Blue Star Gold Corp. (Blue Star), qangannuaq munarinahualiqtait Ulu Gold Havauhikhaq (Ulu) 
Kitikmeonmi Nunavunmi. Ulu ittuq 220 km hivuravyaani kivataani Kugluktumit hanianilu Blue Star-kut 
Hood River Gold Havauhikhaq talvani havaktugut 2019mi. Ulu gold-mik uyarakhiurvinguqtuq 1990mi, 
kihimi gold-ngiungittut huli, umikhimayuq qaffinik ukiunik halummaqtauniaqtuqlu qakugu. Blue Star 
ihumaliuqtut halummaqhimmaaqnahuaqtaa nunannga Ulu-mi talvannga uyarakhiuffaarmilutik.  

Pijugauyuq 

Taimaa halummaqhimmaariamikni havakvinga uyarakhiuffaaliqmilutik, Blue Star 
nutaanguqtiffaaqtakhait imakhanganik laisinganik. Blue Star aadlanguqtirumayut Ulu-mi pipkaidjutigiami 
qayangnaittumik halummaqtiqlutik uyarakhiurvikmi ukunatitut iliurarumitku halumayut iqqakut 
nutaamut nunap ataanut halummaqtiqlutiklu ilanganik halumailruq nunannganik uyarakhiurvikmi.  

Blue Star umigumayaallu utuqqaq uyarakhiurvinga nakuun’ngiqmat, napparlugulu nutaamik 
uyarakhiurvikhamik nakuutqiami nayuganiklugu. Paqittukhayugullu nutaamik tahiqmik imakhaqmik 
uyarakhiurvikmut uumunngalu uyarakhiurvik ikuutanganik. Blue Star aturumayuqlu aadlatqiiktumik 
urhuqyuamik nauhimayunit nakuutqianiaqtuq anirhaaktaptiknut urhuqyuamit.  

Havaknikkut 

Ihuaqhaqni, qiniqhiayaagani kuulmik ilituqhaqlugilu hanianiitut nunat, ukua atulaaqtut 
havaariyauniganik havaaq:  

• Piliurluni iqqakunik iliurainiq nunap iluanut halumayunut iqqakunik, qaanga iliuraqlugu 
uyaqqanik  uyaraliarmikluuniit; 

• Paqiluni ihuaqtumik uyaqqanik uyaraliaqmiklu qaanga iliurariami iqqakurvinga; 

• Piliurlugu nayugakhanganik talvani iliurariami halumailrunga nuna talvannga halummaqlugu 
uyarakhiurvikmi; 

• Hanalutik atulaklugulu tupiqpaqaqvikhaq upingaami, auyami, ukiakhamilu;  

• Algaklugu ikuutaqlugulu qaanga nunap ataanilu paqigiami gold-mik;  

• Tingmitikkuurlutit uyarakhiurvingmungaugiani, halikaaptakkullu, akhaluutikkullu, sikiituukkullu, 
akhaluut agyaqtuukkullu, qayakkullu haantakkullu ingilragiami uyarakhiurvikmi 
piinarialaqigiamilu havakvinganik;  

• Aturlugu ukiumi apqutinganik nuutiqtiriami urhuqyuakhaq hunavaluillu uyarakhiurvikmut; 

• Tutqurlugit urhuqyuaq uyarakhiurvikmi, halummaqvingani, haniani ikuutani; 

• Aturlugu akhaluutiryuat nuutiriami uyaqqanik hunavalukniklu uyarakhiurvikmi; 

• Tingmitikkuqtiqlugit inuit tamayallu hanianit nunallaanit uyarakhiurvikmut, millutik milvinganut 
haniani Ulu tingmitikkut uyarakhiurvikmiluuniit halikaaptakkut;  

• Ihuarhilugu milvinga takkaryuangurlugu taimaa angiyut tingmitit migiamikni nakuuyumik; 

• Atuqlutik hiniktaqviknik manikhaqhiurutiniklu haniani nunagiyauyuni aulaliraagamik 
igluuqpaqaqvikmut;  

• Atuqlutik nunami manikhaqhiurutauyut inuilu havagiami havaami;  

• Ilituqhaqlugit igilraaqnitat, nuna, immaq, hilauyuq, umayulu talvani nunauyui.  

Taimaittuq pilihaaliqtillugu havauhikhaq, ihumagiyauyuq havauhikhaq aullaqtirniaqtuq mikkaqmik 
angikliyuumiqlunilu hivuniqmi taimaa qinirhiatilluta gold-mik. 2020mi, aturniaruknaqhiyaqqut utuqqaq 
uyarakhiurvigaluanga aullaqtiriaptikni, talvannga piliurlugu nutaamik uyarakhiurvikmik. Piqaqtugut 30nik 
inungnik uyarakhiurvikmi aturiamikni akhaluutiryuanik, ikayuriamikni halummaqtiqtunik 
uyarakhiurlutiklu. Talvannga uyarakhiurvik halummaqtaukpat, paqitkupta gold-mik, piqaqtaaqtugut 
amihunik inungnink amihuniklu ikuutaqmik angitqiamik uyarakhiurvikmik hivunikhaptikni, 
havakhimmaaqlutalu ukiumi. 

Ulu uyarakhiurvinga milvingalu atuqtaunginnarialik ikayuriami aadlanik havaanik talvani ukunatitut 
havaakhaq Agiami apqutinganik unalu Tulukvinganik Havauhikhaq uumanilu Hood River Gold-mik 
Havauhikhaq.  

Inungit 

Ublumimut, Blue Star uqaqatigiyait: Kugluktuk Angoniatit Katimayiingit, Burnside-mi unalu 
Omingmaktok An’nguhiqiitkut Timiqutigiyangit; inungit nunaqaqtut Kugluktumi Iqaluktuutiamilu; 
Nunavut Tunngavitkut; Kitikmeot Inuit Katimayiingit Nunavunmi Parnainirmut Katimayiingit ; Nunavut 
Avatilirinirmut Katimayiit; Nunavummi Imalirijikkut Katimayiingit; Haamlanga Kugluktup; Nunavut 
Kavamanga; Kaanatap Kavamanga; aadlallu inuit havaktut kitikmeonmi; nunamikni nanminiqaqtut. 
Inungnut katimapkaiyut 2019mi katimaffaarniaqtullu upin’ngakhami.  

Hood River-mi 2019mi, Blue Star havaktiliqtut qaffinik havaktukhat Kugluktumit aturhutik qaffinik 
talvannga unalu Inuit nanminiqaqtunit. Blue Star ihumaliuqtut havaktiffaaliriami hapkuat havaktut unalu 
nanminiqaqtut  ikayuriamikni Ulu-mik.  

Avatiliqiyikkut  

Hunaliqaa hulijut maniqamik ihiruqhilaaqtuq ihuilijutauluniluniit. Una atugitaagani, Blue Star-kut 
upalugaiyaqtut havagiami hivuani, havaqatigilugit inuit qauyimayut nunamik, havakpaktumiklu 
ihuaqtumik ukua havaavut maniraqlu aaniqviugitaagani halumayaaganilu havaktiluta. Havaguirupta, 
iginiaqtaqqut iqqakut qayagittiaqluta ihuaqtumiklu, hanalrutivut akhaluutivullu tamayavullu 
nakhaqniaqtavut inirupta. 


